პროექტი
საქართველოს მთავრობის 
დადგენილება N
2019 წლის                                             ქ. თბილისი

საჯარო სამართლის იურიდიული პირის - სახელმწიფო დასაქმების ხელშეწყობის სააგენტოს შექმნის შესახებ 



მუხლი 1. 
1. „საჯარო სამართლის იურიდიული პირის შესახებ“ საქართველოს კანონის მე-5 მუხლის მე-2 პუნქტის „ბ“ ქვეპუნქტის  შესაბამისად,  შეიქმნას სსიპ - სახელმწიფო დასაქმების ხელშეწყობის სააგენტო. 
2.  სსიპ „სახელმწიფო დასაქმების ხელშეწყობის სააგენტოს“:
ა) ხელმძღვანელს თანამდებობაზე ნიშნავს და თანამდებობიდან ათავისუფლებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი (შემდგომში − მინისტრი);
ბ) დებულების დამტკიცება და სახელმწიფო კონტროლი განახორციელოს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ (შემდგომში - სამინისტრო).
3. განხორციელდეს სსიპ − საარსებო წყაროებით უზრუნველყოფის სააგენტოს რეორგანიზაცია სსიპ - სახელმწიფო დასაქმების ხელშეწყობის სააგენტოსთან შერწყმის გზით. 
4. განხორციელდეს სსიპ - სოციალური მომსახურების სააგენტოს რეორგანიზაცია და შრომისა და დასაქმების ხელშეწყობის მიმართულებით არსებული ფუნქციები და უფლება-მოვალეობები (კერძოდ, მოსახლეობის შრომისა და დასაქმების ხელშეწყობის სფეროში შესაბამისი სახელმწიფო პროგრამების განხორციელება, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება; საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება; საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება; სამუშაოს მაძიებლებისათვის საინფორმაციო და საკონსულტაციო მომსახურებების გაწევა; სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა; დასაქმების ხელშეწყობის სახელმწიფო პროგრამების განხორციელება; დასაქმების ფორუმების ორგანიზება ან/და ორგანიზებაში მონაწილეობა; დასაქმების ხელშეწყობის სფეროში საერთაშორისო თანამშრომლობის განვითარება.) გადაეცეს სსიპ -სახელმწიფო დასაქმების ხელშეწყობის სააგენტოს. 
5. სსიპ - სახელმწიფო დასაქმების ხელშეწყობის სააგენტო ჩაითვალოს სსიპ - საარსებო წყაროებით უზრუნველყოფის სააგენტოს და სსიპ - სოციალური მომსახურების სააგენტოს უფლებამონაცვლედ, ამ დადგენილების პირველი მუხლის მე-3 და მე-4 პუნქტების გათვალისწინებით. 


მუხლი 2. 
ამ დადგენილების პირველი მუხლით გათვალისწინებული ღონისძიებების უზრუნველსაყოფად:
1. საქართველოს ოკუპირებული ტერიტორიიდან დევნილთა, შრომის, ჯანმრთელობისა და სოციალური დაცვის სამინისტრო უფლებამოსილია ამ დადგენილების პირველი მუხლის მე-2 პუნქტის „ა“ ქვეპუნქტით განსაზღვრული, კანონმდებლობით დადგენილი პროცედურის დასრულებამდე, სსიპ „სახელმწიფო დასაქმების ხელშეწყობის სააგენტოს“ ხელმძღვანელის მოვალეობის შესრულება დააკისროს სამინისტროს შესაბამის თანამდებობის პირს. 
2. სსიპ - სახელმწიფო დასაქმების ხელშეწყობის სააგენტოს ხელმძღვანელმა (გარდამავალ პერიოდში − არაუგვიანეს ამ დადგენილების ამოქმედებიდან 2 თვის ვადაში), საჭიროების შემთხვევაში, უზრუნველყოს:
ა) სსიპ − საარსებო წყაროებით უზრუნველყოფის სააგენტოს წარდგინების საფუძველზე, ამავე სააგენტოში დასაქმებული თანამშრომლების (შტატით ან -/შრომითი ხელშეკრულებით დასაქმებული პირი)  შესაბამის თანამდებობებზე უკონკურსოდ გადაყვანა (დანიშვნა).
ბ)  სსიპ „სოციალური მომსახურების სააგენტოს“ წარდგინების საფუძველზე, ამავე სააგენტოს შრომისა და დასაქმების ხელშეწყობის მიმართულებით მომუშავე და სხვა შესაბამის თანამშრომელთა (შტატით ან -/შრომითი ხელშეკრულებით დასაქმებული პირი)  უკონკურსოდ გადაყვანა (დანიშვნა).
3. სსიპ „სოციალური მომსახურების სააგენტოს“ (შრომისა და დასაქმების მიმართულებით) და სსიპ − საარსებო წყაროებით უზრუნველყოს სააგენტოს საქმიანობასთან დაკავშირებით მიღებული/გამოცემული სამართლებრივი აქტები ინარჩუნებს იურიდიულ ძალას მთავრობის/სამინისტროს/სსიპ „სახელმწიფო დასაქმების ხელშეწყობის სააგენტოს“ მიერ ახალი სამართლებრივი აქტების მიღებამდე/გამოცემამდე.  სსიპ − საარსებო წყაროებით უზრუნველყოს სააგენტოს და სსიპ „სოციალური მომსახურების სააგენტოს“  შრომისა და დასაქმების მიმართულებით გამოცემულ ინდივიდუალურ ადმინისტრაციულ-სამართლებრივ აქტებში ცვლილებების შეტანის ან მათი ძალადაკარგულად გამოცხადების უფლებამოსილება მიენიჭოს სსიპ − სახელმწიფო დასაქმების ხელშეწყობის სააგენტოს. 
4.  „სახელმწიფო დასაქმების ხელშეწყობის სააგენტოს“ მიეცეს უფლება, თავისი უფლებამოსილებების განხორციელების მიზნით, ისარგებლოს სსიპ „სოციალური მომსახურების სააგენტოს“ ბალანსზე რიცხული შესაბამისი ქონებითა და სამსახურებრივი დოკუმენტაციით (მათ შორის, შესაბამისი საარქივო მასალითა და სხვა დოკუმენტაციით), ურთიერთშეთანხმებული ფორმატით.
5. „სახელწმიფო დასაქმების ხელშეწყობის სააგენტოს“ ტერიტორიული სამსახურების წარმომადგენლები განთვსდნენ სსიპ „სოციალური მომსახურების სააგენტოს“ ოფისებში. კომუნალური ხარჯების გადახდა დაევალოს სსიპ „სოციალური მომსახურების სააგენტოს“.

6. სამინისტრომ უზრუნველყოს ამ დადგენილებით განსაზღვრული რეორგანიზაციის პროცესის კოორდინაცია, ამ მიზნით:
ა) დადგენილების ამოქმედებიდან 5 სამუშაო დღის ვადაში შექმნას სარეორგანიზაციო კომისია (შემდგომში − კომისია), განსაზღვროს მისი მიზნები, ფუნქციები და ამოცანები.  კომისიამ უზრუნველყოს  სსიპ „სოციალური მომსახურების სააგენტოს საბალანსო მონაცემების მიხედვით, სსიპ „სახელმწიფო დასაქმების ხელშეწყობის სააგენტოსათვის“  გადასაცემი აქტივებისა და მიმდინარე ვალდებულებების, აგრეთვე სამსახურებრივი დოკუმენტაციის (მათ შორის, შესაბამისი საარქივო მასალისა და სხვა დოკუმენტაციის) განსაზღვრა, აგრეთვე შესაბამისი საკადრო/ადამიანური რესურსის „სახელმწიფო დასაქმების ხელშეწყობის სააგენტოში“ გადაყვანის პროცესის კოორდინაცია. კომისიის სხვა უფლებამოსილებებს განსაზღვრავს მინისტრი;
ბ) ამ დადგენილებასთან შესაბამისობის მიზნით, ამ დადგენილების ამოქმედებიდან 3 თვის ვადაში საქართველოს მთავრობისა და მინისტრის მიერ გამოსაცემი ნორმატიული აქტების მომზადებისათვის/მიღებისათვის საჭირო ღონისძიებების უზრუნველყოფა.
7. ამ დადგენილების გათვალისწინებით, სსიპ „საარსებო წყაროებით უზრუნველყოფის სააგენტოს“ და სსიპ „სოციალური მომსახურების სააგენტოს“ შესაბამის განკარგულებაში არსებული, „საქართველოს 2019 წლის სახელმწიფო ბიუჯეტის შესახებ“ საქართველოს კანონის საფუძველზე განსაზღვრული შესაბამისი  პროგრამული კოდებით გათვალისწინებული ასიგნებების განკარგვის უფლებამოსილება მიენიჭოს უფლებამონაცვლე სსიპ „სახელმწიფო დასაქმების ხელშეწყობის სააგენტოს“. 
8. დაევალოს საქართველოს ფინანსთა სამინისტროს, სამინისტროს წარდგინების საფუძველზე განსაზღვრული შესაბამისი პროგრამული კოდებით გათვალისწინებული ასიგნებების განკარგვის უფლებამოსილების მქონე საბიუჯეტო ორგანიზაციების განსაზღვრა. 

მუხლი 3. დადგენილება, გარდა პირველი მუხლის მე-3 და მე-4 პუნქტებისა, ამოქმედდეს გამოქვეყნებისთანავე. დადგენილების პირველი მუხლის მე-3 და მე-4 პუნქტები ამოქმედდეს 2019 წლის 1 ივნისიდან.



პრემიერ-მინისტრი 					მამუკა ბახტაძე


განმარტებითი ბარათი
,,საჯარო სამართლის იურიდიული პირის - სახელმწიფო დასაქმების ხელშეწყობის სააგენტოს შექმნის შესახებ“
საქართველოს მთავრობის დადგენილების პროექტზე:


ინფორმაცია პროექტის შესახებ
           წარმოდგენილი დადგენილების პროექტი ეხება საჯარო სამართლის იურიდიული პირის „სახელმწიფო დასაქმების ხელშეწყობის სააგენტოს“ შექმნას, რომელიც იქნება სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით უფლებამონაცვლე. 
          საქართველოს მთავრობის 2014 წლის 13 თებერვლის N144 დადგენილებით შექმნილია საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს სახელმწიფო კონტროლს დაქვემდებარებული სსიპ „საჯარო სამართლის იურიდიული პირი“, რომლის მიზანი და მთავარი ამოცანაა დევნილთა და ეკომიგრანტთა სოციალურ-ეკონომიკური მდგომაროების გაუმჯობესებისა და ინტეგრაციის-რეინტეგრაციის მიზნით, მიზნობრივი  პროექტების/პროგრამების შემუშავება და განხორციელება. აღნიშნული სააგენტო დაარსების დღიდან სახელმწიფო ბიუჯეტის ან/და დონორთა დაფინანსებით წარმატებით ახორციელებს დევნილთა საარსებო წყაროების გაუმჯობესების მიზნით სხვადასხვა მიზნობრივ პროგრამებს. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული სსიპ „სოციალური მომსახურების სააგენტო“ აქტიურად მუშაობს შრომისა და დასაქმებს მიმართულებით. იქიდან გამომდინარე, რომ სახელმწიფოს პრიორიტეტი არის დასაქმებულთა მაჩვენებლის გაზრდა, მოსახლეობის საცხოვრებელი პირობების გაუმჯობესება, მათი დასაქმება და ამ მიმართულებით ხელშეწყობა, სამინისტრომ მიზანშეწონილად მიიჩნია შეიქმნას ერთი უწყება, რომელიც გააერთიანებს დევნილთა საარსებო წყაროების შექმნის მიმართულებით მომუშავე მის კონტროლს დაქვემდებარებულ სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებას. ერთი უწყების მუშაობა დასაქმების მიმართულებით იქნება მეტად ეფექტური, ოპერატიული, მოქნილი და შედეგის მომცემი. 

        აღნიშნულიდან გამომდინარე, საქართველოს მთავრობის დადგენილების წარმოდგენილი პროექტით იქმნება სსიპ „სახელმწიფო დასაქმების ხელშეწყობის სააგენტო“ (შემდგომში - სააგენტო), რომელიც იქნება სამინისტროს კონტროლს დაქვემდებარებული და რომელიც საწყის ეტაპზე გააერთიანებს  სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით არსებულ ფუნქციებსა და უფლება-მოვალეობებს. ამასთანავე განხორციელდება სსიპ „საარსებო წყაროებით უზრუნველყოფის სააგენტოს“ რეორგანიზაცია სააგენტოსთან შერწყმის გზით და სსიპ „სოციალური მომსახურების სააგენტოს“ რეორგანიზაცია და შრომისა და დასაქმების ხელშეწყობის მიმართულებით  არსებული ფუნქციები და უფლება-მოვალეობები (კერძოდ, მოსახლეობის შრომისა და დასაქმების ხელშეწყობის სფეროში შესაბამისი სახელმწიფო პროგრამების განხორციელება, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება; საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება; საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება; სამუშაოს მაძიებლებისათვის საინფორმაციო და საკონსულტაციო მომსახურებების გაწევა; სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა; დასაქმების ხელშეწყობის სახელმწიფო პროგრამების განხორციელება; დასაქმების ფორუმების ორგანიზება ან/და ორგანიზებაში მონაწილეობა; დასაქმების ხელშეწყობის სფეროში საერთაშორისო თანამშრომლობის განვითარება;) გადაეცემა სააგენტოს. ეს უკანასკნელი აღნიშნულის გათვალისწინებით ჩაითვლება სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ უფლებამონაცვლედ. რეორგანიზაციის პროცესის კოორდინაციას უზრუნველყოფს სამინისტრო და ამ მიზნით, წინამდებარე დადგენილების ამოქმედებიდან 5 სამუშაო დღის ვადაში შეიქმნება სარეორგანიზაციო კომისია და განისაზღვრება მისი მიზნები, ფუნქციები და ამოცანები.
           წარმოდგენილი დადგენილების პროექტი ითვალისწინებს ზემოაღნიშნული ღონისძიებების უზრუნველსაყოფად, საჭირო აქტივობებს. კერძოდ, წინამდებარე დადგენილების ამოქმედებიდან 2 თვის ვადაში უზრუნველყოფილი იქნება სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით მომუშავე შესაბამისი თანამშრომელთა (შტატით და შრომითი ხელშეკრულებით დასაქმებული) უკონკურსოდ გადაყვანა (დანიშვნა) სააგენტოში. გარდა ამისა, ამ დადგენილების ამოქმედებიდან 3 თვის ვადაში უზრუნველყოფილი იქნება საქართველოს მთავრობისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მიერ გამოსაცემი ნორმატიული აქტების მომზადებისთვის/მიღებისთვის საჭირო ღონისძიებები. 
         აღსანიშნავია, რომ სააგენტოს მიენიჭება უფლებამოსილება განკარგოს „საქართველოს 2019 წლის სახელმწიფო ბიუჯეტის შესახებ“ საქართველოს კანონის შესაბამისად, სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შესაბამის განკარგულებაში არსებული ასიგნებები. შესაბამისად, სააგენტო საქმიანობას განახორციელებს არსებული ბიუჯეტის ფარგლებში და საჭირო არ არის დამატებითი სახსრების გამოყოფა სახელმწიფო ბიუჯეტიდან. 
       წარმოდგენილი დადგენილების პროექტის თანახმად, სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ რეორგანიზაცია განხორციელდება 2019 წლის 1 ივნისიდან. მნიშვენელოვანია, რომ რეორგანიზაციის პროცესი განხორციელდეს ოპერატიულად და საფრთხე არ შეექმნას მიმდინარე პროგრამების/პროექტების განხორციელებას. აღნიშნულიდან გამომდინარე, შესაბამისი სარეორგანიზაციო ღონისძიებების ოპერატიულად დაწყებისთვის მიმდინარე წლის 1 ივნისი მიზანშეწონილად იქნა მიჩნეული.
ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
წარმოდგენილი პროექტით იქნება ახალი უწყება სსიპ „სახელმწიფო დასაქმების ხელშეწყობის სააგენტო“, რომელიც საწყის ეტაპზე გააერთიანებს სსიპ „საარსებო წყაროებით უზრუნველყოფის სააგენტოს“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით არსებულ ფუნქციებსა და უფლება-მოვალეობებს. სააგენტო აქტიურად, გაერთიანებული ძალებით იმუშავებს მოქალაქეთა მატერიალური მდგომარეობის გაუმჯობესების, დასაქმების გაზრდისა და სოციალური-ეკონომიკური დონის ამაღლების მიზნით. შედეგად, ხელი შეეწყობა მოქალაქეთა, მათ შორის, დევნილთა და ეკომიგრანტთა სოციალურ-ეკონომიკური მდგომარეობის გაუმჯობესებას, განათლების მიღებას, მათ დასაქმებას, ინტეგრაციას და ქვეყნის ეკონომიკურ ზრდაში მათ ჩართულობას. 

განხორციელების ვადები
          წინამდებარე დადგენილების მიღებისთანავე სააგენტო დაიწყებს საქმიანობას და განსაზღვრული უფლება-მოვალეობების განხორციელებას და დაიწყება პროექტით გათვალისწინებული შესაბამისი ღონისძიებების გატარება. ამასთანავე, 2019 წლის 1 ივნისიდან განხორციელდება სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ რეორგანიზაცია. 

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

პროექტი

საქართველოს მთავრობის დადგენილების 
პროექტი N

2019 წლის                   ქ. თბილისი


საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებაში ცვლილების შეტანის თაობაზე


	მუხლი 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებაში (www.matsne.gov.ge; 17/09/2018; 010240030.10.003.020789) შეტანილ იქნეს ცვლილება და დადგენილებით დამტკიცებული დეულების:
	1. მე-5 მუხლის მე-2 პუნქტის ,,ვ“ ქვეპუნქტი ჩამოყალიბდეს შემდეგი რედაქციით:
	,,ვ) სახელმწიფო დასაქმების ხელშეწყობის სააგენტო;“.
	2. მე-6 მუხლის მე-4 პუნქტი ჩამოყალიბდეს შემდეგი რედაქციით:
	,,4. მინისტრს ჰყავს პირველი მოადგილე და 5 მოადგილე. მინისტრის მოადგილეების უფლებამოსილებები და ფუნქციები განისაზღვრება მინისტრის ბრძანებით, თუ კანონითა და საქართველოს მთავრობის აქტებით სხვა რამ არ არის დადგენილი. მინისტრის ერთ-ერთ მოადგილეს, მინისტრის გადაწყვეტილებით, შესაძლებელია, დროებით დაეკისროს სამინისტროს სახელმწიფო კონტროლს დაქვემდებარებული სსიპ-ის ხელმძღვანელის მოვალეობის შესრულება.“.

	მუხლი 2. დადგენილება, გარდა პირველი მუხლის პირველი პუნქტისა ამოქმედდეს გამოქვეყნებისთანავე, ხოლო პირველი მუხლის პირველი პუნქტი ამოქმედდეს 2019 წლის 1 ივნისიდან.

	პრემიერ-მინისტრი 						მამუკა ბახტაძე  


განმარტებითი ბარათი
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებაში ცვლილების შეტანის თაობაზე“ 
საქართველოს მთავრობის დადგენილების პროექტზე:


ინფორმაცია პროექტის შესახებ

         წარმოდგენილი დადგენილების პროექტი ეხება ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებაში ცვლილების შეტანას, რომლის თანახმად, ცვლილება შედის აღნიშნული დადგენილებით დამტკიცებულ დებულებაში და დებულების მე-5 მუხლის მე-2 პუნქტის „ვ“ ქვეპუნქტი ყალიბდება ახალი რედაქცით, კერძოდ, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული საჯარო სამართლის იურიდიული პირების ჩამონათვალში არსებული „საარსებო წყაროებით უზრუნველყოფის სააგენტოს“ ნაცვლად იწერება „სახელმწიფო დასაქმების ხელშეწყობის სააგენტო“ (შემდგომში - სააგენტო). 
        აღნიშნული ცვლილების საჭიროება განპირობებულია გარემოებით, რომ ხორციელდება სამინისტროს კონტროლს დაქვემდებარებული სსიპ „საარსებო წყაროებით უზრუნველყოფის სააგენტოს“ რეორგანიზაცია სააგენტოსთან შერწყმის გზით. სააგენტო გააერთიენებს სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით არსებულ ფუნქციებსა და უფლება-მოვალეობებს. იქიდან გამომდინარე, რომ სსიპ „საარსებო წყაროებით უზრუნველყოფის სააგენტოს“ რეორგანიზაცია ხორციელდება 2019 წლის 1 ივნისიდან, საჭიროა წარმოდგენილი დადგენილების პირველი მუხლის პირველი პუნქტი ამოქმედდეს 2019 წლის 1 ივნისიდან.         ზემოაღნიშნულის გარდა, წარმოდგენილი დადგენილების პროექტით ცვლილება შედის სამინისტროს დებულების მე-6 მუხლში და აღნიშნული მუხლის მე-4 პუნქტი ყალიბდება ახალი რედაქციით, რომლის თანახმად, მინისტრს ჰყავს პირველი მოადგილე და 5 მოადგილე. მინისტრის მოადგილეების უფლებამოსილებები და ფუნქციები განისაზღვრება მინისტრის ბრძანებით, თუ კანონითა და საქართველოს მთავრობის აქტებით სხვა რამ არ არის დადგენილი. მინისტრის ერთ-ერთ მოადგილეს, მინისტრის გადაწყვეტილებით, შესაძლებელია, დროებით დაეკისროს სამინისტროს სახელმწიფო კონტროლს დაქვემდებარებული სსიპ-ის ხელმძღვანელის მოვალეობის შესრულება. აღნიშნული ცვლილების საჭიროება განპირობებულია გარემოებით, რომ სსიპ - ის დირექტორის არ ყოფნის, უფლებამოსილების შესრულების შეუძლებლობის შემთხვევაში, სსიპ-ის საქმიანობა შეუფერხებლად განხორციელდეს. 

ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
            წინამდებარე დადგენილების პროექტის მიღების შედეგად, შესაბამისობაში მოდის სამინისტროს დებულების ჩანაწერი საქართველოს კანონმდებლობასთან, ამასთანვე, სსიპ-ის დირექტორის  არ ყოფნის, უფლებამოსილების შესრულების შეუძლებლობის შემთხვევაში, სსიპ-ის საქმიანობა შეუფერხებლად განხორციელდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ერთ-ერთი მოადგილის მიერ სსიპ-ის დირექტორის მოვალეობის შესრულების მეშვეობით. 

განხორციელების ვადები
        წინამდებარე დადგენილების პროექტი ამოქმედდება გამოქვეყნებისთანავე, გარდა, პირველი მუხლის პირველი პუნქტისა, რომელიც ამოქმედდება 2019 წლის 1 ივნისიდან.
პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.



პროექტი

საქართველოს მთავრობის დადგენილების 
პროექტი N

2019 წლის                   ქ. თბილისი


,,საჯარო სამართლის იურიდიული პირის - საარსებო წყაროებით უზრუნველყოფის სააგენტოს შექმნის შესახებ“ საქართველოს მთავრობის 2014 წლის 13 თებერვლის N144 დადგენილების ძალადაკარგულად გამოცხადების თაობაზე


მუხლი 1. ,,ნორმატიული აქტების შესახებ“ საქართველოს ორგანული კანონის მე-25 მუხლის შესაბამისად, ძალადაკარგულად გამოცხადდეს ,,საჯარო სამართლის იურიდიული პირის - საარსებო წყაროებით უზრუნველყოფის სააგენტოს შექმნის შესახებ“ საქართველოს მთავრობის 2014 წლის 13 თებერვლის N144 დადგენილება.
მუხლი 2. დადგენილება ამოქმედდეს 2019 წლის 1 ივნისიდან.

პრემიერ-მინისტრი                                                     მამუკა ბახტაძე

განმარტებითი ბარათი

,,საჯარო სამართლის იურიდიული პირის - საარსებო წყაროებით უზრუნველყოფის სააგენტოს შექმნის შესახებ“ საქართველოს მთავრობის 2014 წლის 13 თებერვლის N144 დადგენილების ძალადაკარგულად გამოცხადების თაობაზე

საქართველოს მთავრობის დადგენილების პროექტზე:
      
ინფორმაცია პროექტის შესახებ
        ,,საჯარო სამართლის იურიდიული პირის - საარსებო წყაროებით უზრუნველყოფის სააგენტოს შექმნის შესახებ“ საქართველოს მთავრობის 2014 წლის 13 თებერვლის N144 დადგენილების ძალადაკარგულად გამოცხადების შესახებ“ საქართველოს მთავრობის დადგენილების პროექტის მომზადება განპირობებულია გარემოებით, რომ 2019 წლის 1 ივნისიდან ხორციელდება სსიპ „საარსებო წყაროებით უზრუნველყოფის სააგენტოს“ რეორგანიზაცია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - სახელმწიფო დასაქმების ხელშეწყობის სააგენტოსთან შერწყმის გიზით. 
ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
            წინამდებარე დადგენილების პროექტის მიღების შედეგად, ძალადაკარგულად ცხადდება ,,საჯარო სამართლის იურიდიული პირის - საარსებო წყაროებით უზრუნველყოფის სააგენტოს შექმნის შესახებ“ საქართველოს მთავრობის 2014 წლის 13 თებერვლის N144 დადგენილება, რაც შესაბამიოსოიბაში მოდის გარემოებასთან, რომ ხორციელდება სსიპ „საარსებო წყაროებით უზრუნველყოფის სააგენტოს“ რეორგანიზაცია და ერწყმის სსიპ „სახელმწიფო დასაქმების ხელშეწყობის სააგენტოს“. 

განხორციელების ვადები
       წინამდებარე დადგენილების პროექტი ამოქმედდება 2019 წლის 1 ივნისიდან.


პროექტის ავტორ(ებ)ი და წარმდგენი
          პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
                                                                                                              პროექტი

საქართველოს მთავრობის დადგენილების 
პროექტი N

2019 წლის                   ქ. თბილისი


,,საჯარო სამართლის იურიდიული პირის – დევნილთა საარსებო წყაროებით უზრუნველყოფის სააგენტოს გრანტის გამცემად განსაზღვრის შესახებ“ საქართველოს მთავრობის 2016 წლის 16 აგვისტოს N401 დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,საჯარო სამართლის იურიდიული პირის – დევნილთა საარსებო წყაროებით უზრუნველყოფის სააგენტოს გრანტის გამცემად განსაზღვრის შესახებ“ საქართველოს მთავრობის 2016 წლის 16 აგვისტოს N401 დადგენილებაში (www.matsne.gov.ge; 18/08/2016; 190020060.10.003.019466) შეტანილ იქნეს შემდეგი ცვლილება:
1. დადგენილების:
ა) სათაური ჩამოყალიბდეს შემდეგი რედაქციით:
,,საჯარო სამართლის იურიდიული პირის – სახელმწიფო დასაქმების ხელშეწყობის სააგენტოს გრანტის გამცემად განსაზღვრის შესახებ“;
ბ) პირველი და მე-2 მუხლები ჩამოყალიბდეს შემდეგი რედაქციით:
მუხლი 1.
,,გრანტების შესახებ“ საქართველოს კანონის მე-3 მუხლის პირველი პუნქტის „გ“ ქვეპუნქტის შესაბამისად, საჯარო სამართლის იურიდიული პირი – სახელმწიფო დასაქმების ხელშეწყობის სააგენტო (შემდგომში – სააგენტო) განისაზღვროს, იძულებით გადაადგილებულ პირთა – დევნილთა და სტიქიური მოვლენების შედეგად დაზარალებულ და გადაადგილებისადმი დაქვემდებარებულ ოჯახთან (ეკომიგრანტთა) სოციალურ-ეკონომიკური ინტეგრაციის მიზნით, საარსებო წყაროებზე ხელმისაწვდომობის უზრუნველყოფისათვის გრანტის გამცემად.
მუხლი 2.
სააგენტოს მიერ გრანტის გაცემის წესს ამტკიცებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი ნორმატიული აქტით.”.  

მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                                                                        მამუკა ბახტაძე



განმარტებითი ბარათი
,,საჯარო სამართლის იურიდიული პირის – დევნილთა საარსებო წყაროებით უზრუნველყოფის სააგენტოს გრანტის გამცემად განსაზღვრის შესახებ“ საქართველოს მთავრობის 2016 წლის 16 აგვისტოს N401 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:

ინფორმაცია პროექტის შესახებ

           წარმოდგენილი დადგენილების პროექტი ეხება ,,საჯარო სამართლის იურიდიული პირის – დევნილთა საარსებო წყაროებით უზრუნველყოფის სააგენტოს გრანტის გამცემად განსაზღვრის შესახებ“ საქართველოს მთავრობის 2016 წლის 16 აგვისტოს N401 დადგენილებაში ცვლილების შეტანას, რომელიც განპირობებულია შემდეგი გარემოებით: 
2019 წლის 1 ივნისიდან ხორციელდება სსიპ „საარსებო წყაროებით უზრუნველყოფის სააგენტოს“ რეორგანიზაცია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ „სახელმწიფო დასაქმების ხელშეწყობის სააგენტოსთან“ შერწყმის გზით. შესაბამისად, საჭიროა ცვლილება შევიდეს აღნიშნულ დადგენილებაში და საჯარო სამართლის იურიდიული პირის - საარსებო წყაროებით უზრუნველყოფის სააგენტოს ნაცვლად დაიწეროს საჯარო სამართლის იურიდიული პირი – სახელმწიფო დასაქმების ხელშეწყობის სააგენტო (შემდგომში - სააგენტო). იქიდან გამომდინარე, რომ „გრანტების შესახებ“ საქართველოს კანონის მე-3 მუხლის პირველი პუნქტის „გ“ ქვეპუნქტის თანახმად, სსიპ „საარსებო წყაროებით უზრუნველყოფის სააგენტო“ უფლებამოსილია გასცეს გრანტი იძულებით გადაადგილებულ პირთა – დევნილთა და სტიქიური მოვლენების შედეგად დაზარალებულ და გადაადგილებისადმი დაქვემდებარებულ ოჯახთა (ეკომიგრანტთა) სოციალურ-ეკონომიკური ინტეგრაციის მიზნით და სსიპ „სახელმწიფო დასაქმების ხელშეწყობის სააგენტო“ იქნება სსიპ „საარსებო წყაროებით უზრუნველყოფის სააგენტოს“ უფლებამონაცვლე, საჭიროა წინამდებარე დადგენილებაში შევიდეს ცვლილება და „გრანტების შესახებ“ საქართველოს კანონის ჩანაწერთან მოვიდეს შესაბამიოსობაში. აღნიშნულიდან გამომდინარე, სააგენტოს ენიჭება უფლებამოსილება გრანტი გასცეს არა მხოლოდ იძულებით გადაადგილებულ პირთა – დევნილთა, არამედ - სტიქიური მოვლენების შედეგად დაზარალებულ და გადაადგილებისადმი დაქვემდებარებულ ოჯახთან (ეკომიგრანტთა) სოციალურ-ეკონომიკური ინტეგრაციის მიზნით, საარსებო წყაროებზე ხელმისაწვდომობის უზრუნველსაყოფად.





        გარდა ამისა, წარმოდგენილი პროექტით, ცვლილება შედის დადგენილების მე-2 მუხლში და საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის ნაცვლად იწერება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი, იქიდან გამომდინარე, რომ საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს უფლებამონაცვლე და სსიპ „სახელმწიფო დასაქმების ხელშეწყობის სააგენტოს“ სახელმწიფო მაკონტროლებელი ორგანოა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 
ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
          სსიპ „სახელმწიფო დასაქმების ხელშეწყობის სააგენტო“ განისაზღვრება გრანტის გამცემად და გააგრძელებს იძულებით გადაადგილებულ პირთა – დევნილთა სოციალურ-ეკონომიკური ინტეგრაციის მიზნით, საარსებო წყაროებზე ხელმისაწვდომობის უზრუნველყოფისათვის სსიპ „საარსებო წყაროებით უზრუნველყოფის სააგენტოს“ მიმდინარე საგრანტო პროგრამებს და განახორციელებს გრანტების გაცემას. ასევე, ექნება უფლებამოსილება შეიმუშაოს და განახორციელოს საგრანტო პროგრამები სტიქიური მოვლენების შედეგად დაზარალებულ და გადაადგილებისადმი დაქვემდებარებულ ოჯახთან (ეკომიგრანტთა) საარსებო წყაროებზე ხელმისაწვდომობის უზრუნველსაყოფად. 

განხორციელების ვადები
დადგენილების პროექტი არ ითვალისწინებს რაიმე დავალების შესრულების ვადებს.
პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.



პროექტი
საქართველოს მთავრობის დადგენილების
პროექტი N
2019 წლის                                                                                ქ. თბილისი

,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის დამტკიცების შესახებ“ საქართველოს მთავრობის 2018 წლის 28 დეკემბრის N665 დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის დამტკიცების შესახებ“ საქართველოს მთავრობის 2018 წლის 28 დეკემბრის N665 დადგენილებაში (www.matsne.gov.ge; 31/12/2018; 190020010.10.003.020982) შეტანილ იქნეს ცვლილება და დადგენილებით დამტკიცებული N1 დანართის (დასაქმების ხელშეწყობის მომსახურებათა განვითარების  2019 წლის სახელმწიფო პროგრამა):

1. მე-5 მუხლის პირველი პუნქტი  ჩამოყალიბდეს შემდეგი რედაქციით:

,,1. პროგრამის განმახორციელებელია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში – სამინისტრო) სახელმწიფო კონტროლს დაქვემდებარებული საჯარო სამართლის იურიდიული პირი - სახელმწიფო დასაქმების ხელშეწყობის სააგენტო (შემდგომში – სააგენტო).
2. დანართი N1.4 - ის (,,პროფესიული კონსულტაციისა (პროფკონსულტაცია) და კარიერის დაგეგმვის მომსახურებების მიწოდება მუნიციპალურ დონეზე“) პირველი მუხლი ჩამოყალიბდეს შემდეგი რედაქციით:
,,მუხლი 1. ღოინისძიებების მიზანი
ღონისძიების მიზანია პროფკონსულტაციისა და კარიერის დაგეგმვის მომსახურების განვითარება ქვეყნის მასშტაბით, სააგენტოში“.
“.

 მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                                                                    მამუკა ბახტაძე


განმარტებითი ბარათი
,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის დამტკიცების შესახებ“ საქართველოს მთავრობის 2018 წლის 28 დეკემბრის N665 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:

ინფორმაცია პროექტის შესახებ
         წარმოდგენილი დადგენილების პროექტი ეხება ,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის დამტკიცების შესახებ“ საქართველოს მთავრობის 2018 წლის 28 დეკემბრის N665 დადგენილებაში ცვლილების შეტანას, რომელიც განპირობებულია შემდეგი გარემოებით:
2019 წლის 1 ივნისიდან ხორციელდება სსიპ „სოციალური მომსახურების სააგენტოს“ რეორგანიზაცია და შრომისა და დასაქმების ხელშეწყობის მიმართულებით  არსებული ფუნქციები და უფლება-მოვალეობები (კერძოდ, მოსახლეობის შრომისა და დასაქმების ხელშეწყობის სფეროში შესაბამისი სახელმწიფო პროგრამების განხორციელება, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება; საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება; საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება; სამუშაოს მაძიებლებისათვის საინფორმაციო და საკონსულტაციო მომსახურებების გაწევა; სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა; დასაქმების ხელშეწყობის სახელმწიფო პროგრამების განხორციელება; დასაქმების ფორუმების ორგანიზება ან/და ორგანიზებაში მონაწილეობა; დასაქმების ხელშეწყობის სფეროში საერთაშორისო თანამშრომლობის განვითარება;) გადაეცემა ახალ შექმნილი სსიპ „ სახელმწიფო დასაქმების ხელშეწყობის სააგენტოს“. აღნიშნულიდან გამომდინარე, საჭიროა ,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის დამტკიცების შესახებ“ საქართველოს მთავრობის 2018 წლის 28 დეკემბრის N665 დადგენილების მე-5 მუხლის პირველ პუნქტში მითითებული პროგრამის განმახორციელებლად სსიპ „სოციალური მომსახურების სააგენტოს“ ნაცვლად დაიწეროს სსიპ „სახელმწიფო დასაქმების ხელშეწყობის სააგენტო“. 





ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
        წინამდებარე დადგენილების პროექტის მიღების შედეგად, ,,დასაქმების ხელშეწყობის მომსახურებათა განვითარების 2019 წლის სახელმწიფო პროგრამის“ განხორციელებას განაგრძობს სსიპ „სახელმწიფო დასაქმების ხელშეწყობის სააგენტო“.
განხორციელების ვადები
დადგენილების პროექტი არ ითვალისწინებს რაიმე დავალების შესრულების ვადებს.

პროექტის ავტორ(ებ)ი და წარმდგენი
       პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.


პროექტი
საქართველოს მთავრობის დადგენილების
პროექტი N
2019 წლის                                                                                ქ. თბილისი
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 აიანვრის N9 დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N9 დადგენილებაში (www.matsne.gov.ge; 29/01/2019; 270170000.10.003.021023) შეტანილ იქნეს შემდეგი ცვლილება:
1. დადგენილების მე-2 მუხლის მე-2 პუნქტი ჩამოყალიბდეს შემდეგი რედაქციით:
,,2. დაევალოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ − სახელმწიფო დასაქმების ხელშეწყობის სააგენტოს (შემდგომში − სააგენტო):
ბ) პროგრამის მე-4 მუხლის მე-2 პუნქტის, გარდა ამავე პუნქტის „ე“ და „ვ“ ქვეპუნქტებისა, მე-3 პუნქტის, გარდა ამავე პუნქტის „ა“ ქვეპუნქტისა,  მე-4 პუნქტის, გარდა „თ.ბ.ა“ ქვეპუნქტისა, მე-5 და მე-6 პუნქტებით გათვალისწინებული  ღონისძიებების განხორციელება მთელი ქვეყნის მასშტაბით;
გ) პროგრამის განხორციელების პროცესის ზედამხედველობა და ინსპექტირება;
დ) პროგრამის მე-3 მუხლის მე-2 პუნქტის მოთხოვნების შესაბამისად  თანამშრომლობის განვითარება საქართველოს განათლების, მეცნიერების, კულტურისა და სპორტის  სამინისტროსთან, შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატთან, საქართველოს იუსტიციის სამინისტროს მმართველობის სფეროში მოქმედ სსიპ − დანაშაულის პრევენციის ცენტრს და   სსიპ − არასაპატიმრო სასჯელთა აღსრულებისა და პრობაციის ეროვნულ სააგენტოსთან,   საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ  სსიპ − ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდთან, მუნიციპალიტეტების წარმომადგენლებთან, სოციალურ პარტნიორებსა  და სხვა  დაინტერესებულ მხარეებთან;
ე) პროგრამის განხორციელების შესახებ შუალედური და საბოლოო ანგარიშების  საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროსთვის წარდგენა.

2. დადგენილებით დამტკიცებული პროგრამის:

ა) მე-2 მუხლის ,,ა“ ქვეპუნქტი ჩამოყალიბდეს შემდეგი რედაქციით:
,,ა) პროგრამის განმახორციელებელი − საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − სახელმწიფო დასაქმების ხელშეწყობის სააგენტო (შემდგომში − სააგენტო);

ბ) მე-7 მუხლის პირველი პუნქტი ჩამოყალიბდეს შემდეგი რედაქციით:
,,1. პროგრამის განმახორციელებელია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − სახელმწიფო დასაქმების ხელშეწყობის სააგენტო.“.
	
	მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                                                                                    მამუკა ბახტაძე


განმარტებითი ბარათი
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 აიანვრის N9 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:

ინფორმაცია პროექტის შესახებ
      წარმოდგენილი დადგენილების პროექტი ეხება ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 აიანვრის N9 დადგენილებაში ცვლილების შეტანას, რომელიც განპირობებულია შემდეგი გარემოებით: 
2019 წლის 1 ივნისიდან ხორციელდება სსიპ „სოციალური მომსახურების სააგენტოს“ რეორგანიზაცია და შრომისა და დასაქმების ხელშეწყობის მიმართულებით  არსებული ფუნქციები და უფლება-მოვალეობები (კერძოდ, მოსახლეობის შრომისა და დასაქმების ხელშეწყობის სფეროში შესაბამისი სახელმწიფო პროგრამების განხორციელება, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება; საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება; საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება; სამუშაოს მაძიებლებისათვის საინფორმაციო და საკონსულტაციო მომსახურებების გაწევა; სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა; დასაქმების ხელშეწყობის სახელმწიფო პროგრამების განხორციელება; დასაქმების ფორუმების ორგანიზება ან/და ორგანიზებაში მონაწილეობა; დასაქმების ხელშეწყობის სფეროში საერთაშორისო თანამშრომლობის განვითარება;) გადაეცემა ახალ შექმნილი სსიპ „ სახელმწიფო დასაქმების ხელშეწყობის სააგენტოს“. აღნიშნულიდან გამომდინარე, საჭიროა ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 აიანვრის N9 დადგენილების მე-2 მუხლის „ა“ ქვეპუნქტში მითითებული პროგრამის განმახორციელებლად სსიპ „სოციალური მომსახურების სააგენტოს“ ნაცვლად დაიწეროს სსიპ „სახელმწიფო დასაქმების ხელშეწყობის სააგენტო“. 




ინფორმაცია ევროკავშირის სამართლებრივი აქტის შესახებ
	პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო - ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
[bookmark: _GoBack]       წინამდებარე დადგენილების მიღების შედეგად, ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის“ განხორციელებას განაგრძობს სსიპ „სახელმწიფო დასაქმების ხელშეწყობის სააგენეტო“. 

განხორციელების ვადები
დადგენილების პროექტი არ ითვალისწინებს რაიმე დავალების შესრულების ვადებს.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
